
Īsā Masīh kī paidāish se sadiyoṅ pahle Ḳhudā ne

Yasāyāh nabī se farmāyā ki al-Masīh āne wālā hai jo

insān ko najāt degā. Jab Īsā Masīh ne apnī ḳhidmat

shurū kī to us ne jamāt ke sāmne isī peshgoī kī

tilāwat kī phir farmāyā,

Āj Allāh kā yih farmān tumhāre sunte hī

pūrā ho gayā hai. (Lūqā 4:21)

� Yasāyāh Nabī ne kyā peshgoī kī thī?

Us ne farmāyā thā ki

Rab Qādir-e-mutlaq kā Rūh mujh par

hai,

kyoṅki Rab ne mujhe tel se masah karke

ġharīboṅ ko ḳhushḳhabrī sunāne kā

iḳhtiyār diyā hai.

Us ne mujhe shikastādiloṅ kī marham-

paṭṭī karne ke lie

aur yih elān karne ke lie bhejā hai

ki qaidiyoṅ ko rihāī milegī

aur zanjīroṅ meṅ jakṛe hue āzād ho

jāeṅge,

ki bahālī kā sāl

aur hamāre Ḳhudā ke intaqām kā din ā

gayā hai.

� Kyā āp ġharīb aur shikastādil haiṅ? Kyā āp

zanjīroṅ meṅ jakṛe hue haiṅ? Kyā āp Ḳhudā ke

sāmne bahālī kā tajribā karnā chāhte haiṅ?

Īsā Masīh kī suno. Wuhī islie duniyā meṅ āyā

tāki sab ko najāt de jo shikast mānkar us se iltijā

kareṅ.

Yasāyāh 61:1-2

Rab Qādir-e-mutlaq kā Rūhmujh par hai,

kyoṅki Rab ne mujhe tel se masah karke

ġharīboṅ ko ḳhushḳhabrī sunāne kā iḳhtiyār

diyā hai.

Us ne mujhe shikastādiloṅ kī marham-paṭṭī

karne ke lie

aur yih elān karne ke lie bhejā hai

ki qaidiyoṅ ko rihāī milegī

aur zanjīroṅ meṅ jakṛe hue āzād ho jāeṅge,

ki bahālī kā sāl

aur hamāre Ḳhudā ke intaqām kā din ā gayā hai.

